
TÍÐINDI

Árni Gregersen

Koronafarsóttin broytir 
nógvar fortreytir fyri eini 
fíggjarlóg fyri 20121, men 
kortini hevur dramatikk­
urin verið munandi minni 
hesaferð enn mangan fyrr, 
tá ið fíggjarlógin hevur 
verið til viðgerar.

Andstøðan hevur ser­
liga víst á, at raksturin 
av samfelagnum er 
hækkaður nógv, meðan 
samgongan tvíheldur 
um, at hon rekur ein 
ábyrgdarfullan fíggjar­
politikk.

Áðrenn seinastu 
broytingarnar verða 
gjørdar í dag, hevur 
fíggjarlógin eitt hall uppá 
212,9 milljónir krónur. 486 
milljónir eru settaar av til 
íløgur komandi ár.

-Tá vit til jóla í 2019 
løgdu seinastu hond á 
fíggjarlógina fyri 2020 
grunaði eingin, at 2020 
fórat gerast eitt so heilt 
serstakt ár –serstakt á so 
mongum økjum.Búskap­
urin hevði tað tá gott, 
og vøkstur var á øllum 
mótum. Vit kunnu siga, 
at alt rak rætta vegin 
og mótið og vónirnar til 
eitt gott 2020 vóru sera 
góð, skrivar meirlutin í 
fíggjarnevndini.

-Men vit høvdu ikki 
meira enn sett á 2020, tá 
alheimsfarsóttin koro­
na fór at gera um seg 
–fyrst í eystara parti av 
heiminum, men skjótt, 
so vóru vit í vesturheimi­
num eisini rakt av hesi 
herviligu farsótt. Far­
sóttin legði stórar partar 
av samfeløgunum lamin 
og serliga heilsuverkini 
kring heimin vórðu sett 
undir eitt sera ógvusligt 
trýst. 

-Umframt heilsu­
verkini, so rakti farsóttin 
í veruleikanum øll øki 
í samfeløgunum,og bú­
skapurin slapp sjálvandi 
ikki undan sera ógvuslig­
um skjálvtum. Í Føroyum 
var einki undantak, tá 
um búskapin ræður.

-Neyðugt var við 
hjálparpakkum til vinnu­
lívið, heilsuverkinum 
tørvaði meira pening 
og almannaverkinum á 
sama hátt. Fleiri eyka­
játtanir hava tí  verið í 
árinum og tað merkist 
væl í  útreiðsluvøstrinum 
og í úrslitinum hjá 
landskassanum fyri 
2020, skrivar meirlutin 
í fíggjarnevndini, sum 
er Magnus Rasmussen, 
Jákup Mikkelsen, Bill 
Justinussen og Kristin 
Michelsen.

Broytingar
Meirlutin í fíggjar­
nevndini hevur gjørt 
nakrar broytingar í 
uppskotinum, sæð í 
mun til uppskotið, sum 
landsstýrismaðurin við 
fíggjarmálum legði fyri 
tingið.

Summum av broyt­
ingunum verður væl 
grundgivið fyri, meðan 
aðrar broytingar meira 
eru justeringar og helst 
fyrst og fremst hava til 

endamáls at tálma rakstr­
arvøkstrinumn.

Minnilutin í fíggjar­
nevndini, sum er Aksel 
V. Johannesen, Kristina 
Háfoss og Ruth Vang 
finnist at landsstýrinum 
fyri at hava slept fíggjar­
stýringini. Útreiðslurnar 
hjá landinum vaksa, sam­
stundis sum inntøkurnar 
minka.

Minnilutin hevur 
eisini uppskot um fleiri 
broytingar, men sum 
vanligt er, so er tað 
meirlutaálitið, sum var 
samtykt við 2.viðgerð.

Í sambandi við, at fleiri 
havnir fingu stóran skaða 
av ódnarveðri í vetur, 
hevur nevndin fingið 
áheitan um fíggjarligan 
styrk.

Hetta volddi eitt sindur 
av orðadrátti – kanska 
mest í samgonguni – men 
alt bendir á, at hetta stríð 
hevur lagt seg og ein av­
tala er gjørd um málið.

Meirilutin heitir á 
landsstýrismannin at 
virka fyri, at ein skipan –
ein fíggingarleistur -verð­
ur sett í verk, soleiðis 
at ein náttúruvanlukka 
í framtíðin iikki tekur 
fíggjarliga grundarlagið 

undan eini kommunun­
um.

Serliga Brandur Sand­
oy og Jóhan Eli Lyngvej 
Poulsen úr Fólkaflokki­
num hóttu við ikki at taka 
undir við fíggjarlógin, 

fekst hetta málið ikki 
loyst, men tað sær út til 
at vera komið í rættlag.

3.viðgerð av fíggjarlóg­
ini verður á tingfundi í 
dag.

Orðadrátturin um fíggjar­
lógina tamari enn mangan
Drama í samband við fíggjar­
lógina fyri 2021 munnandi 
minni enn mangan fyrr

Jørgen Niclasen, landsstýrismaður , hevur lat uppskotið um fíggjarog fram

Magnus Rasmussen er formaður í fíggjarnevndini

Aksel V. Johannesen, Javnaðarflokkurin, 
Kristdina Háfoss, Tjóðveldi og Ruth Vang eru 
minnilutin í Løgtingsins fíggjarnevnd


